
ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᐃᒪᐃᑦᑐᒧᑦ 

ᑐᓴᕋᑦᓴᑦ:  X         ᐃᓱᒪᓕᐅᕈᑎᑦᓴᑦ: 

ᐱᔾᔪᑕᐅᔪᖅ:  ᑲᑎᒪᔩᑦ ᑐᑦᓯᕋᓚᐅᕐᒪᑕ ᐊᖑᒻᒪᑎᒍᑎᓂᒃ ᐱᓪᓗᒋᑦ ᖃᕐᕆᐅᕋᖅᒥ ᓇᓄᐃᑦ ᑕᐃᑲᓂ ᓇᓪᓕᐅᓯᒪᔪᒥᒃ ᑲᑎᒪᔩᑦ 
ᑲᑎᒪᓂᖏᓐᓂ ᑏᓯᒻᐱᕆ 2012.  ᐅᑯᐊ ᐅᓂᒃᑳᕈᑏᑦ ᐱᔭᕇᕈᑕᐅᔪᑦ ᑕᒪᑦᓱᒥᖓ. 

ᖃᓄᐃᓯᒪᓂᖓ:  ᑭᖑᓂᐊᒍᑦ ᖃᖓᑕᔫᒃᑯᑦ ᓈᓴᐃᓃᑦ ᑲᒪᖏᔭᑦ ᐅᕙᙵᑦ 1998-2000, ᑕᐃᑲᓂ ᓇᓗᓇᐃᕐᓯᓚᐅᕐᒪᑕ 
ᐃᓄᐃᓴᓪᓕᕙᓪᓕᕐᓯᒪᓪᓚᕆᒋᐊᖑᑦ ᓇᓄᐃᑦ, ᑲᑎᒪᔩᑦ ᐋᖀᓚᐅᕐᐳᑦ ᐃᓱᒪᓕᐅᖁᒻᒥᒃ ᐃᓄᐃᓴᓪᓕᒋᐊᕈᒪᓪᓗᒋᑦ ᑲᑎᑦᑐᒋᑦ 
ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᖃᕐᕆᐅᕋᖅᒥ ᓇᓄᐃᑦ ᐅᕙᙵᑦ 32 ᐅᓄᖓ 12 ᑕᐃᑲᓂ 2000/2001 ᐊᖑᓇᓱᓐᓇᕐᒥ.  
ᑭᖑᓂᐊᒍᑦ ᐊᒡᕌᒍᒧᑦ ᐃᓄᐃᓴᓪᓕᒋᐊᕐᓂᖏᑕ ᐱᔭᑦᓴᑦ, ᑲᑎᒪᔩᑦ ᐊᑐᓕᕐᑎᑦᓯᓚᐅᕐᐳᑦ ᓄᖃᖓᐅᔾᔭᐅᖁᓪᓗᒋᑦ ᑕᒫᓂ 
2001/2002 ᐊᖑᓇᓱᓐᓇᕐᒥ.  ᑕᒪᓐᓇ ᓄᖃᖓᐅᔾᔨᓂᖅ ᐃᓕᓯᒪᓚᐅᕐᑐᖅ ᐱᖓᓱᓄᑦ ᐊᒡᕌᒍᓄᑦ ᑕᐃᑲᓂ ᑲᑎᑦᑐᒋᑦ 
ᐊᔪᖏᑕᑦ ᐊᖑᓇᓱᒃᑕᐅᓂᕐᒥᒃ ᐱᖓᓲᓪᓗᑎᒃ ᓇᓄᐃᑦ ᕿᑎᕐᒥᐅᓂ ᐋᕿᑦᑕᐅᓚᐅᕐᐳᖅ ᑕᐃᑲᓂ 2004/2005 
ᐊᖑᓇᓱᓐᓇᕐᒥ.  ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᐱᖓᓱᑦ ᐱᑕᖃᐃᓐᓇᕐᑐᑦ ᐅᓪᓗᒥᒧᑦ ᐊᒻᒪᓗ ᐊᒥᖅᑳᕈᑕᐅᕙᑦᑐᑦ 
ᓄᓇᓕᓐᓄᑦ ᐃᖃᓗᒃᑑᑦᑎᐊᖅᒥ ᐊᒻᒪᓗ ᐅᖅᓱᖅᑑᖅᒥ. 

ᖃᓄᐃᓕᕐᓂᖓ: 

ᔮᓐᓄᐊᕆ 2010ᒥ, ᐅᖅᓱᖅᑑᖅᒥ ᐊᖑᓂᐊᕐᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐊᖏᓚᐅᙱᒻᒪᑕ ᑐᑦᓯᕋᐅᑎᖓᓂᒃ ᒫᑲᔅ 
ᑎᒃ, ᓇᓄᓕᕆᔨ ᐅᕙᓂ ᒍᕙᒪᓐᑯᑦ ᓄᓇᕗᑦᒥ, ᑲᒪᒍᒪᑎᓪᓗᒍ ᖃᐅᔨᓴᕐᓂᕐᒥᒃ, ᐊᑐᕐᓗᓂ ᖃᖓᑦᑕᕐᑎᑕᐅᒪᔪᒃᑯᑦ 
ᖁᖓᓯᕈᕐᓂᒃ, ᑖᒃᑯᓄᖓ ᐱᑕᖃᕐᑐᓄᑦ.  ᐅᖅᓱᖅᑑᖅᒥᐅᑦ ᓈᒻᒪᑦᓴᓚᐅᙱᑦᑐᑦ ᐊᐅᓚᑕᐅᓂᖏᓐᓂᒃ ᐊᒻᒪᓗ 
ᓯᓂᑦᑎᑕᐅᓂᖏᓐᓂᒃ ᓇᓄᐃᑦ ᐃᓕᐅᖃᐃᕕᐅᓗᑎᒃ ᖁᖓᓯᕈᕐᓂᒃ. 

ᑎᑎᖅᑲᑎᒍᑦ ᐆᒪᔪᓕᕆᔨᕐᔪᐊᓄᑦ ᐅᓪᓗᖃᕐᑐᑦ ᔫᓂ 1, 2010, ᐅᖅᓱᖅᑑᖅᒥ ᐊᖑᓂᐊᕐᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ 
ᓇᓗᓇᐃᕐᓯᓚᐅᕐᑐᑦ ᐊᖏᕐᓂᕋᒥᒃ ᐱᖁᔨᕗᖔᕈᒻᒥᒃ ᓇᓪᓕᐅᓯᒪᔪᒥᒃ ᑲᑎᒪᓪᓗᑎᒃ ᐅᕙᓂ ᐄᑉᕆᓕ 28 ᑐᑦᓯᕋᕐᑐᓂ ᐱᔭᑦᓴᑦ 
ᐊᒥᓱᕈ1ᕆᐊᖁᓪᓗᒋᑦ ᓄᓇᖓᓐᓂ ᒫᙵᑦ ᖃᕐᕆᐅᕋᖅᒥ ᐱᑕᖃᕐᑐᓂᒃ.  ᓄᑖᓂᒃ ᐱᑕᖃᕐᑐᓂᒃ ᓈᓴᐃᒍᑎᓂᒃ 
ᐱᑕᖃᕐᓯᒪᙱᑦᑐᖅ ᑕᐃᒪᙵᑦ 2000.  ᑭᓯᐊᓂ, ᖃᐅᔨᓴᕐᑎ, ᐲᑕ ᑎᒡᒍᕉᑦ ᐅᕙᙵᑦ ᑯᐃᓐᔅ ᓯᓚᑦᑐᓴᕐᕕᒃᔪᐊᖅ, ᑲᒪᓯᒪᔪᖅ 
ᐊᐅᓪᓚᕐᑐᓂᒃ ᐱᓕᕆᐊᒥᓂᒃ ᐅᕙᙵᑦ 2006-2010 ᐊᑐᕐᑐᓂ ᒥᖅᑯᖏᓐᓂᒃ ᓇᑦᑎᒍᑎᓂᒃ ᐊᒻᒪᓗ ᓄᐊᑦᓯᓪᓗᓂ 
ᐊᓇᖏᓐᓂᒃ ᐱᒐᓱᐊᕐᑐᒋᑦ ᐊᐅᖏᑎᒍᑦ ᑐᓴᕋᑦᓴᑦ ᐱᓪᓗᒋᑦ ᖃᕐᕆᐅᕋᖅᒥ ᓇᓄᐃᑦ.  ᐅᖃᓚᐅᕐᑐᖅ ᐅᓂᒃᑳᒥᓂ ᐃᒫᒃ 
ᓈᓴᐅᑏᑦ ᓄᐊᓯᒪᔭᖏᑦ ᐊᑐᕐᑕᐅᒍᓐᓇᖏᑦᑑᒐᓗᐊᑦ ᐊᓚᒃᑲᐃᓗᓂ ᓱᓕᔪᓂᒃ ᐱᑕᖃᕐᑐᓂᒃ ᒥᒃᓴᐅᓴᒍᑎᓂᒃ, ᐊᐅᓪᓚᐸᑦᑐᓂ 
ᖃᐅᔨᓯᒪᔭᖏᑦ ᐊᒻᒪᓗ ᖃᐅᔨᔭᑦ ᖃᐅᔨᓴᕐᓂᖓᓂᒃ ᓇᓗᓇᐃᕐᓯᓚᐅᕐᑐᑦ 82ᓂᒃ ᐊᔾᔨᒌᙱᑦᑐᓂᒃ ᓇᓄᕐᓂᒃ ᐊᖅᑯᑎᒋᓪᓗᒋᑦ 
ᐊᐅᖏᑎᒍᑦ ᖃᐅᔨᓴᕈᑏᑦ ᓇᓗᓇᐃᕐᓯᔪᑦ ᐱᑕᖃᕐᑐᑦ ᐊᒥᓱᕈᕐᐸᓪᓕᕐᓯᒪᒋᐊᖏᑦ ᑕᐃᒪᙵᑦ 2000.  2010ᒥ ᑐᑦᓯᕋᐅᑦ 
ᐱᔭᑦᓴᑦ ᐊᒥᓱᕈᕆᐊᖁᓪᓗᒋᑦ ᐅᕙᙵᑦ ᐅᖅᓱᖅᑑᖅᒥᒃ ᐅᖃᐅᓯᖃᕐᓯᒪᔪᑦ ᑕᒪᑦᓱᒥᖓ ᐊᐅᓪᓚᐸᑦᑐᓂ ᐱᓕᕆᐊᒥᒃ. 

2011ᒥ ᐅᖅᓱᖅᑑᖅᒥ ᐊᖑᓂᐊᕐᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᑎᑎᕋᓚᐅᕐᑐᑦ ᒥᓂᔅᑕᖓᓄᑦ ᐊᕙᑎᓕᕆᔩᑦ − 
ᒐᕙᒪᓐᑯᑦ ᓄᓇᕗᑦᒥ ᑐᑦᓯᕋᕐᑐᑎᒃ ᑲᑎᒪᖃᑎᖃᕈᒪᓂᕐᒥᒃ ᐊᒻᒪᓗ ᐅᖃᕐᑐᑎᒃ ᖁᕕᐊᒋᔭᖃᙱᓐᓂᕐᒥᒃ ᒫᓐᓇ ᑲᑎᑦᑐᒋᑦ 
ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᖃᕐᕆᐅᕋᖅᒥᒃ ᓈᒻᒪᖏᒻᒪᑕ, ᐱᑕᖃᕈᑕᐅᙱᒻᒪᑕ ᐊᒥᓱᕈᕐᐸᓪᓕᕐᓯᒪᓂᖏᓐᓂᒃ ᓇᓄᐃᑦ 
ᒪᑯᐊ ᓄᓇᖅᑲᑎᒌᑦ ᑕᑯᕙᑦᑕᖏᑦ ᐊᒻᒪᓗ ᑐᙵᕕᖃᕐᑐᑎᒃ ᓈᓴᐅᑎᓂᒃ ᐱᑐᖃᐅᓂᕐᓴᓂᒃ ᖁᓕᓂᒃ ᐊᒡᕌᒍᓂᒃ.  ᑖᒃᑯᐊ 
ᑎᑎᖅᑲᑦ ᐃᑲᔪᕐᑐᓚᐅᕐᑕᖏᑦ ᐃᖃᓗᒃᑑᑦᑎᐊᖅᒥ ᐊᖑᓂᐊᕐᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑕ.  ᒥᓂᔅᑕ ᑭᐅᓚᐅᕐᑐᖅ 
ᑖᒃᑯᓂᖓ ᑎᑎᖅᑲᓂᒃ ᐊᒻᒪᓗ ᐊᖏᕐᑐᓂ ᑲᑎᒪᖃᑎᖃᕐᓂᕐᒥᒃ ᐅᖃᓕᒪᐅᓯᕆᓗᒋᑦ ᑕᒪᒃᑯᐊ. 

ᒪᐃ 8, 2012ᒥ ᑎᑎᖅᑲᑦ ᓇᑦᓯᐅᔾᔭᑦ ᐊᑦᑐᕐᑕᐅᔪᓄᒃ ᓄᓇᓕᓐᓄᑦ ᐅᕙᙵᑦ ᒫᑲᔅ ᑎᒃ ᑲᑎᒪᖃᑎᒋᒍᒪᓪᓗᒋᑦ 
ᐊᖑᓂᐊᕐᑎᓕᕆᔩᑦ ᕿᓚᒻᒥᐅᔪᒥᒃ ᐊᑐᐃᓐᓇᐅᓕᑐᐊᕐᐸᑕ ᐅᖃᓕᒪᐅᓯᕆᓗᖏᑦ ᐸᕐᓇᑕᑦ ᓇᓄᕐᓂᒃ ᖃᐅᔨᓴᕐᓂᕐᒧᑦ 
ᐱᒋᐊᕐᑕᐅᓂᕐᒥᒃ.  ᑐᕌᒐᐅᔪᑦ ᐸᕐᓇᑕᒧᑦ ᖃᐅᔨᓴᕐᓂᕐᒥᒃ ᐃᓚᖃᕐᑐᑦ: ᐱᔭᕇᕐᓗᒍ ᐱᑕᖃᕐᑐᓂᒃ ᒥᒃᓴᐅᓴᒍᑏᑦ; ᐊᔾᔨᓯᐅᕐᓗᒋᑦ 
ᓄᑖᑦ ᒥᒃᓴᐅᓴᒍᑏᑦ ᓯᕗᓪᓕᕐᒥᒃ ᒥᒃᓴᐅᓴᒍᑎᒥᓂᕐᓄᑦ ᖃᐅᔨᒐᓱᐊᕐᓗᓂ ᐱᑕᖃᕐᑐᑦ ᐊᒥᓱᕈᕐᐸᓪᓕᐊᒻᒪᖔᑕ, 
ᓱᒡᕋᑦᓯᒪᙱᒻᒪᖔᑕ, ᐅᕝᕙᓘᓐᓃᑦ ᐃᓄᐃᓴᓪᓕᕙᓪᓕᕐᓯᒪᒻᒪᖔᑕ; ᒥᒃᓴᐅᓴᓪᓗᒋᑦ ᐃᓅᑯᑖᒍᓐᓇᕐᓂᖏᑦ ᐊᒻᒪᓗ 
ᕿᑐᕐᖏᐅᕐᓂᖏᑕ ᐊᑯᓚᐃᓐᓂᖏᑦ; ᖃᐅᔨᒐᓱᐊᕐᓗᒋᑦ ᓇᒦᒻᒪᖔᑕ ᐊᒻᒪᓗ ᐊᑐᕐᐸᓐᓂᖏᑦ ᓇᔪᒐᕐᒥᓂᒃ; ᐊᒻᒪᓗ 
ᖃᐅᔨᓴᒃᑲᓂᕐᓗᒋᑦ ᑭᓪᓕᒋᔭᐅᑎᑕᑦ ᐱᑕᖃᕐᑐᓄᑦ.  ᐱᔭᕇᕋᓱᐊᕐᓗᒋᑦ ᑕᒪᒃᑯᐊ ᑐᕌᒐᐅᔪᑦ ᒐᕙᒪᓐᑯᑦ ᓄᓇᕗᑦᒥ ᐸᕐᓇᑦᑐᑦ 
ᐊᑐᕐᓂᕐᒥᒃ ᖃᖓᑦᑕᕐᑎᑕᐅᒪᔪᒃᑯᑦ ᖁᖓᓯᕈᕐᓂᒃ ᐊᒻᒪᓗ ᓯᐅᒻᒥᐅᑕᓂᒃ ᐊᒻᒪᓗ ᓇᓗᓇᐃᕐᑕᔪᓂᒃ ᑕᑯᔭᐅᒃᑲᓂᕐᑐᓂᒃ 
ᑲᒪᒍᓯᐅᔪᓂᒃ. 

ᓄᓇᓕᓐᓂᒃ ᑐᓴᕐᕕᖃᕋᓱᐊᕐᓃᑦ ᐱᑕᖃᓚᐅᕐᑐᑦ ᔮᓐᓄᐊᕆ ᐊᒻᒪᓗ ᕖᕝᕗᐊᕆ 2013ᒥ.  ᑕᒪᒃᑯᓇᓂ ᑲᑎᒪᓂᕐᓂ 
ᐃᓱᒪᓕᐅᓚᐅᕐᑐᑦ ᐃᓘᓐᓇᑎᒃ ᐊᖑᓂᐊᕐᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐅᖃᖃᑎᒌᖁᓪᓗᒋᑦ ᐃᒻᒥᓄᑦ ᐊᒻᒪᓗ ᑖᕙᓂ 
ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᑎᒥᖏᓐᓂᒃ ᑎᑭᐅᑎᒐᓱᐊᕐᓗᑎᒃ ᐊᖏᖃᑎᒌᒍᒻᒧᑦ ᐃᓱᒪᒋᔭᒥᒃ ᖃᐅᔨᓴᕐᓂᕐᒥᒃ.ᓗ  
ᐃᓱᒪᒋᔭᐅᓚᐅᕐᑐᖅ ᐱᒻᒪᕆᐅᒋᐊᖓ ᐃᓘᓐᓇᑎᒃ ᐊᐅᓚᑦᓯᖃᑕᐅᔪᑦ ᑲᒪᖃᑕᐅᓗᑎᒃ ᑕᒪᑦᓱᒥᖓ ᐃᓛᒃ ᐃᓱᒪᓕᐅᕈᒻᒥᒃ 
ᐋᖀᔪᖃᖁᓪᓗᒍ ᕿᓚᒻᒥᐅᔫᒥᔪᒥᒃ. 

ᐃᓱᒫᓗᒍᑏᑦ ᐅᖃᐅᑕᐅᔪᑦ ᑐᓴᕐᕕᖃᕋᓂᐊᕐᓂᕐᓂᒃ ᐃᓚᖃᓚᐅᕐᑐᑦ ᑕᒪᒃᑯᓂᖓ ᐃᓄᐃᓴᒃᑑᓂᖏᓐᓂᒃ ᑲᑎᑦᑐᒋᑦ ᐊᔪᙱᑕᑦ 
ᐊᖑᓇᓱᒃᑕᐅᓂᕐᒥᒃ ᐊᒻᒪᓗ ᑕᒪᒃᑯᖁᓂᖓ ᑲᒪᖃᑦᑕᓂᕐᒥᒃ, ᑎᒍᓯᓂᕐᒥᒃ ᐊᒻᒪᓗ ᓯᓂᑦᑎᑦᓯᓂᕐᒥᒃ ᓇᓄᕐᓂᒃ. 

ᑎᑎᕋᕐᑕᖏᑦ ᐆᒪ:  ᓯᐊᕋ ᓯᐱᓐᓱᕐ, ᐆᒪᔪᓂᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ 
 
ᕿᒥᒡᕈᔭᖏᑦ ᐆᒪ:  ᐲᑕ ᑭᑦ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ 
 
ᐅᓪᓗᖓ:  ᐄᑉᕆᓕ 19, 2013 

